[image: image1.png]




REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR 46 TË SKËNDER METOSHI KUNDËR VENDIMIT NR. 53/13 DATË 08.04.2011 TË KZAZ-SË NR 14, QARKU ELBASAN, “PËR MOSREGJISTRIMIN E LISTËS SHUMEMËRORE PËR KËSHILLIN E KOMUNËS SHUSHICË, QARKU ELBASAN”.
Komisioni Qendror i Zgjedhjeve në mbledhjen e datës 11.04.2011, ora 18.00 me pjesëmarrjen e:
Arben           RISTANI 
Kryetar
Dëshira
 SUBASHI
Zv/kryetar

Artan

 LAZAJ
Anëtar 
Hysen 
 OSMANAJ
Anëtar

Klement 
 ZGURI
Anëtar

Vera 

SHTJEFNI
Anëtar

Shqyrtoi çështjen me 

KËRKUES:                         Shaban Metoshi
PALË E INTERESUAR:     Partia Demokratike,  përfaqësuar nga z. Niazi Kosovrasti.
                                        Partia Socialiste, përfaqësuar nga z. Eridian Saliaga.
OBJEKT: 
            Ankimi i vendimit nr. 53/13 datë 08.04.2011 i KZAZ-së nr
                                        14, Qarku Elbasan. “Për Mosregjistrim të Listës
                                       Shumemërore për Këshillin e Komunës Shushicë”.
BAZË LIGJORE: 
            Neni 21 pika 1, Neni 134 e vijues, 70, 71, 72 pika 2 dhe 

                                        143 gërma c të ligjit Nr. 10019, datë 29.12.2008 “Kodi
                                       Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e kërkuesit dhe përfaqësuesit të palës së interesuar,

VËREN
Me shkresën nr 2588 prot., datë 11.04.2011 drejtuar Komisionit Qendror të Zgjedhjeve, Skënder Metoshi, ka paraqitur kërkesën ankimore Nr.46 “ Për Mosregjistrim të Listës Shumemërore për Këshillin e Komunës Shushicë”.

Në mbledhjen e datës 11.04.2011 ora 18.00, KQZ pasi konstatoi mungesën e palës ankimuese mori në shqyrtim kërkesën e Partisë Demokratike dhe Partisë Socialiste të depozituar në KQZ, për të marrë pjesë si palë të interesuara në shqyrtimin administrativ të çështjes. Këto kërkesë u çmuan në përputhje me kërkesat e nenit 133 pika 1, 2 dhe 3 të ligjit nr. 10019 datë 29.12.2008, “Kodi Zgjedhor i Republikës së Shqipërisë” dhe u pranuan prej KQZ.
Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës 11.04.2011, ora 18:00, zhvilloi shqyrtimin administrativ të kërkesës ankimore nr.46 sipas objektit të sipërcituar.  
Pala ankuese nuk u paraqit në seancën plenare dhe shqyrtimi administartiv u zhvillua në mungesë të saj. Pretendimet e subjektit ankimues, në bazë të kërkesës ankimore nr.46 konsistojnë në ndryshimin e vendimit “Për Mosregjistrim të Listës Shumemërore për Këshillin e Komunës Shushicë” me nr. 53/13 datë 11.04.2011 të KZAZ-së nr.14, Qarku Elbasan. Sipas këtij të fundit në bazë të nenit 71 pika 1 të Kodit Zgjedhor është refuzuar regjistrimi i listës shumemërore për subjektin Skënder Metoshi me arsyetimin se nënshkrimi i deklaratave të zgjedhësve që mbështesin kandidatin e pavarur nuk është bërë në zyrën e KZAZ-së. 
Sipas pretendimeve të ankuesit, referuar kërkesës ankimore të depozituar pranë  KQZ-së, vendimi i KZAZ-së është marrë në kundërshtim me dispozitat e ligjit zgjedhor, pasi dokumentacioni që përcaktohet në ligj për regjistrimin e kandidatëve sipas nenit 72, është dorëzuar i plotë dhe brenda afatit. Sipas tij janë paraqitur para nënpunësit të KZAZ-së nr.14 të gjithë zgjedhësit që mbështesin kandidimin e tij dhe kanë kryer procedurat e nevojshme konform kërkesave të neneve 71 dhe 72 pika 2 të Kodit Zgjedhor. Në vazhdim të kësaj kërkese ankimore citohet se argumenti i 4 prej anëtarëve të KZAZ-së që kanë votuar pro vendimit nuk mund të qëndrojë pasi asnjëri prej tyre nuk ka qënë në krye të detyrës deri në datën 31.03.2011 ora 17.00, datë në të cilën disponimi i dokumentave kishte përfunduar prej organit në fjalë.
Përfaqësuesi i palës së interesuar, Partia Socialiste, gjatë shqyrtimit të çështjes kërkoi prej KQZ njohjen me të gjitha aktet dhe provat e tjera shkresore që disponohen në dosjen përkatëse, përmbajtja e të cilave ka kushtëzuar vendimarrjen e KZAZ-së nr.14. Kërkesa u pranua prej KQZ-së dhe pas kqyrjes së tyre u pretendua prej subjektit në fjalë, se ka parregullsi të konsiderueshme në dokumentacion, të cilat ndikojn drejtpërdrejtë në zgjidhjen e çështjes. Këto parregullsi konsistonin sipas tyre në vonesën e dorëzimit të deklaratave mbështetëse të zgjedhsve të zonës përkatëse. Gjithashtu, sipas tyre mosparaqitja e propozimit e zgjedhësve për kandidatin e pavarur brenda afatit ligjor prej 40 ditësh, përbën shkak të konsiderueshëm për të rrëzuar kërkesën e subjektit ankues.  

Përfaqësuesi i palës së interesuar, Partia Demokratike, la në çmimin e KQZ-së  këqyrjen dhe vlerësimin e provave me qëllim zgjidhjen e cështjes. 
Referuar rrethanave të çështjes, KQZ me cilësinë e organit që shqyrton në themel çështjen, pasi administroi provat e paraqitura evidentoi se në deklaratat e mbështetësve të zonës për propozimin e z.Skënder Metoshi si kandidat për anëtar këshilli në Komunën Shushicë, janë konform ligjit. Për sa i takon faktit se propozimi për kandidatin e pavarur nuk është paraqitur brenda afatit 40 ditë para zgjedhjeve që përcakton ligji, KQZ vlerëson se ky fakt nuk përbën procedurialisht parregullsi thelbësore për ti dhënë çështjes zgjidhjen e cila do të mohonte të drejtën kushtetuese për të zgjedhur dhe tu zgjedhur.
PËR KËTO ARSYE
Mbështetur në nenin 21, pika 1, 134 e vijues, 70, 71 dhe 72 pika 2, 143 gërma c të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:

1. Pranimin  e kërkesës së z. Skënder Metoshi.
2. Ndryshimin e vendimit nr. 53/13 datë 08.04.2011 të KZAZ-së nr. 14, Qarku

          Elbasan.
3. Regjistrimin e z. Skënder Metoshi ne listën shumemërore për Këshillin e

     Komunës Shushicë.
4. Shpalljen publike të këtij vendimi

5. Ky vendim hyn në fuqi menjëherë. 
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.
Arben           RISTANI 

Kryetar

Dëshira
 SUBASHI

Zv/kryetar

Artan

 LAZAJ

Anëtar 

Hysen 
 OSMANAJ

SHTJEFNI

                                                 Nr.363  i Vendimit
   Data 11.04.2011 e Vendimit  Ora 18:00 e Vendimit
Për shqyrtim të kërkesës ankimore Nr.46, të Skënder Metoshi “Për Mosregjistrimin e Listës Shumemërore për Këshillin e Komunës Shushicë”. 

